
					এই পাতাটির মুদ্রণ সংশোধন করা প্রয়োজন। 
স্বৰ্গীয় ডাক্তার দ্বারকানাথ রায় RSS
কয়েকদিন চলিয়া গেল । তার পর তিনি সেই হোমিওপ্যাথিক হাসপাতাল ও ডিসপেন্সারীতে একবার করিয়া যাইতে আরম্ভ করিলেন । ইহার মধ্যে বৃদ্ধ ব্যবসায়ী মিষ্টার টুকারাম তাতীয়া জানিতে পারিলেন যে, একজন হোমিওপ্যাথিক ডাক্তার America হইতে পাশ করিয়া বোম্বাইতে প্রাকটিস করিতে আসিয়াছে। তিনি নিজে হোমিওপ্যাথিক দাতব্য চিকিৎসা করেন, এক পয়সা কাহারও নিকট হইতে গ্ৰহণ করেন না, এমন কি ঔযধাদিও বিনামূল্যে দান করেন। তিনি বোম্বাই সহর হইতে কয়েক মাইল দূরে Batma বলিয়া একটা স্থানে বাস করেন, কিন্তু ফোর্টের ভিতরে একটা ঘর ভাড়া করিয়া রোগী দেখেন। সকালে ৯টার সময়ে বোম্বাইতে তাতার ব্যবসায়ের জন্য আসেন ৷ প্ৰথমে রোগী দেখিয়া পরে নিজের কাজে যান। দ্বারকানাথের সহিত সাক্ষাৎ হইলে তিনি তাহাকে বলিলেন, তুমি সকালে এই দাতব্য চিকিৎসার স্থানে আসিয়া বসিতে পারিলে তোমার প্রাকটিসের পক্ষে বিশেষ উপকার হইবে । দ্বারকানাথও ভাবিয়া দেখিলেন,-ঠিকই কথা ; এখানে বসিলে অনেক রোগীও দেখিতে পরিবেন। আর অনেক লোকের সহিত জানাশুনা হইবে । দ্বারকানাথ তাহার কথাতে সন্মত হইয়া সকালে সেই Charitable ]}ispensaryতে বসিতে লাগিলেন। বৃদ্ধ শীঘ্রই বুঝিতে পারিলেন যে, দ্বারকানাথ হোমিওপ্যাথিক পড়াশুনা করিয়া আসিয়াছেন । অল্প দিনের মধ্যেই সেখানে সকাল বেলা ৬০৭০ জন রোগী আসিতে লাগিল । সেখানে একটা দাতব্য বাক্স ছিল রোগীরা দুই এক আনা করিয়া দিয়া যাইত। প্ৰথম মাসেই তাহার বাক্সে অনেক টাকা হইল, আর দুই একটি লোক দ্বারকানাথকে তাহদের বাড়ীতে রোগী দেখিবার জন্য ডাকিতে আরম্ভ করিলেন । দ্বারকানাথকে তিনি বলিয়াছিলেন যে, যাহারা এখানে আসে তাহদের বাড়ীতে ডাকিলে তিন টাকা ফি লাইবে । আর যাহারা অবস্থাপন্ন লোক তাহদের নিকট হইতে পাঁচ টাকা লইবে ।

		 এই পাতা শেষ সম্পাদিত হয়েছে ০৬:৫৯টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

